
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১০



ইহাতে আমি বর প্রার্থনা করি যে মরণ সাহস ব্যতিরেকে বড়াহ রাজার দ্বারে প্রত্যহ কনকমন্দির উৎপন্ন করুন। দেবী ইহা শুনিয়া আজ্ঞা করিলেন যে তাহাই হউক। রাজা বিক্রমাদিত্য দেবী প্রসাদ বর প্রাপ্ত হইয়া তৈল কটাহ দূরে ফেলিয়া নিজ নগরে প্রস্থান করিলেন এবং সত্যবাদি বৈতালিককে আহ্বান করিয়া নানারত্ন ও অশ্ব এবং বসন আর হস্তী এই সকল সামগ্রী দিয়া সন্তুষ্ট করিলেন॥

সেখানে বড়াহ রাজা নগরস্থ লোক সুপ্ত হইলে শ্মশান স্থানে উপস্থিত হইয়া সেই স্থানে কিছুই দেখিতে পাইলেন না এবং সেই সময় এই দৈববাণী শ্রবণ করিলেন যে হে বড়াহ রাজা বিক্রমাদিত্য তোমার দুঃখ দূর করিয়াছে। বড়াহ রাজী এই অমোঘ বাক্য শুনিয়া চিন্তিত হইলেন যে প্রভাতে যাচকেরদিগকে কি দান করিব এতদ্রূপ চিন্তাব্যাকুল হইয়া নিজালয়ে পুনরাগমন করিয়া উত্তম খট্টাতে শয়ন করিয়াও নিদ্রাযুক্ত হইতে পারিলেন না তন্দ্রাবৃত হইয়া রাত্রি যাপন করিয়া দ্বারীকর্তৃক প্রবোধিত হইয়া এবং বহির্দ্বারে পূর্বমত হেমমন্দির দেখিয়া এই অনুভব করিলেন যে রাজা বিক্রমাদিত্যের অনুগ্রহেতে আমার মরণ যন্ত্রণা ব্যতিরেকে কার্য সিদ্ধ হইল। পরে সেই বৈতালিক বড়াহ রাজার সভায় আসিয়া কহিল যে সিংহের ন্যায় পরাক্রম বিশিষ্ট রাজা বিক্রমাদিত্য ইনি কল্প বৃক্ষের ন্যায় দানবীর। ইতি দানবীর কথা সমাপ্তা॥

